
FTESË Е SHPREHJES SË INTERESIT PËR SHËRBIME KONSULENTE PËR
MBIKËQYRJEN E PUNIMEVE PËR NDËRTIME SHTESË DHE ADAPTIMIN E SHKOLLAVE FILLORE
(nr. Ref. MK-MES-524096-CS-CQS/AF011-25)

Ministria e Arsimit dhe Shkencës
Projekti për Avancimin e Arsimit Fillor – PEIP
Nr. i huasë: 9845-MK
Shërbime konsulente – Kompani konsulente

Republikës së Maqedonisë së Veriut i është miratuar hua nga Banka Ndërkombëtare për Rindërtim dhe Zhvillim (Banka Botërore) për implementimin e Projektit për Avancimin e Arsimit Fillor. Një pjesë e këtyre mjeteve do të përdoren për pagesën e detyrimeve që do të lindin nga marrëveshja që do të lidhet për sigurimin e mbikëqyrjes së punimeve për ndërtime shtesë dhe adaptimin e shkollave fillore.

Qëllimi i detyrës është sigurimi i mbikëqyrjes profesionale të kantierit të ndërtimit, menaxhimi i marrëveshjes dhe kontrolli i cilësisë gjatë zbatimit të punimeve për zgjerime ose adaptime të shkollave fillore, me qëllim që ato të realizohen në përputhje me marrëveshjen, projektet e miratuara, specifikimet teknike, standardet në fuqi dhe në kuadër të afateve dhe buxhetit të dakorduar. Kohëzgjatja e parashikuar e marrëveshjes është deri më 31 janar 2028. Përshkrim i detajuar i detyrave të punës në gjuhën maqedonase dhe angleze është i disponueshëm në SEPP në https://e-nabavki.gov.mk/PublicAccess/home.aspx#/international-donor-announcements dhe në ueb-faqen e Ministrisë së Arsimit dhe Shkencës: https://mon.gov.mk/mk-MK/proekti/oglasi-peip

Ministria e Arsimit dhe Shkencës i fton subjektet juridike përkatëse (“Konsulentët”) të shprehin interesin e tyre për sigurimin e shërbimeve. Konsulentët e interesuar duhet të dorëzojnë informacion dhe dokumente (portofolin e kompanisë) me të cilat do të konfirmohet se përmbushin kualifikimet e kërkuara dhe kanë përvojën adekuate për kryerjen e shërbimeve. Kualifikimet të cilat duhet t'i ndjekin kompanitë janë:

• Profili i përgjithshëm dhe përvoja
· Minimum 10 vjet përvojë në mbikëqyrje profesionale të objekteve publike, mundësisht në nivel kombëtar;
· Licencë e vlefshme B për mbikëqyrje ndërtimi, lëshuar nga organi kompetent (në rast konsorciumi, secili anëtar duhet ta posedojë këtë licencë);
· Certifikata të vlefshme për standardet e mëposhtme ose ekuivalentët e tyre: ISO 9001, ISO 14001 dhe ISO 45001/OHSAS 18001 (në rast konsorciumi, secili anëtar duhet t’i përmbushë këto kushte).
• Përvojë specifike
· Të paktën tre (3) detyra/projekte të përfunduara me sukses në pesë (5) vitet e fundit, me natyrë dhe shtrirje të ngjashme;
· [bookmark: _GoBack]Të gjitha projektet duhet të përfshijnë aktivitete dhe qëllimet të ngjashme me këtë detyrë (p.sh. mbikëqyrje profesionale për ndërtim/adaptim/rindërtim të objekteve arsimore ose sociale). Përvoja e mëparshme me Ministrinë e Arsimit dhe Shkencës në detyra të ngjashme, me rezultate të dëshmuara të kënaqshme, do të konsiderohet përparësi.
• Kapaciteti organizativ
Konsulenti duhet të ketë kapacitetin e nevojshëm organizativ dhe kuadrin kualifikues, me të paktën 10 të punësuar me kohë të plotë.

* Vetëm konsulenti i cili, në bazë të kualifikimit të lartëshënuar, do të vlerësohet si më i kualifikuari (faza e parë) do të ftohet të paraqesë ofertë të kombinuar tekniko-financiare (faza e dytë) e cila do të përfshijë edhe informata (biografi profesionale) për kuadrin kyç. Në këtë fazë të parë të procedurës, biografitë profesionale të kuadrit nuk do të vlerësohen individualisht.
  
Konsulentët mund të bashkojnë forcat me kompani të tjera për të përforcuar kualifikimet. Aleancat e tilla mund të jenë në formën e   "grupi konsulentësh" ose "nën-konsulentësh". Në rastin "grupi konsulentësh", anëtarët e grupit do të vlerësohen në mënyrë kolektive për qëllimet e përgatitjes së listës së shkurtër (fazën e parë) dhe do të jenë përgjegjës së bashku dhe veçmas për kryerjen e shërbimeve, dhe të gjithë anëtarët do të nënshkruajnë marrëveshjen në rast se ajo i ndahet grupit. Në rastin e “nënkonsulentit”, kualifikimet e nënkonsulentit nuk do të merren parasysh gjatë vlerësimit dhe përgatitjes së listës së shkurtër (fazën e parë). Konsulentët e interesuar duhet të tregojnë qartë në deklaratat e tyre të interesit strukturën e “bashkimit” të tyre dhe detyrat e secilit anëtar dhe/ose nënkonsulent. Deklaratat e paqarta të interesit, si për shembull “në asociacion/afilacion/bashkëpunim me” dhe të ngjashme, mund të mos merren parasysh gjatë përgatitjes së listës së kompanive të kualifikuara. Sipas parimit “një deklaratë interesi nga një kompani konsulente”, çdo kompani mund të vendosë nëse do të marrë pjesë si nënkonsulent, si konsulent i pavarur, ose si anëtar i grupit të konsulentëve. Një kompani mund të dorëzojë vetëm një deklaratë interesi në të njëjtin proces prokurimi, dhe kjo mund të jetë si konsulent i pavarur ose si anëtar i grupit të konsulentëve. Asnjë kompani nuk mund të veprojë si nënkonsulent në rast se ka dorëzuar një deklaratë interesi si konsulent i pavarur ose si anëtar i grupit të konsulentëve për të njëjtin proces prokurimi. Kompania e cila paraqitet si nënkonsulent mund të jetë pjesë e më shumë se një deklarate interesi, por vetëm në rolin e nënkonsulentit.

Zgjedhja do të bëhet në bazë të procedurës së përzgjedhjes sipas kualifikimeve të konsulentëve (Selection Based on Consultants’ Qualifications), në përputhje me procedurat e prokurimit të Bankës Botërore, të përcaktuara në Rregulloren për Prokurime të Bankës Botërore për financimin e projekteve investuese, të datës shkurt 2025 (“Rregullorja për Prokurime”) (Procurement Regulations for IPF Borrowers dated February 2025 – “Procurement Regulations”).

Informacione shtesë mund të merren në adresën e poshtëshënuar gjatë kohës së punës nga ora 08:30 deri në 16:30.

Deklaratat e interesit (letër interesi dhe portofol me kapacitete organizative, referenca dhe dokumente përmes të cilave dëshmohet përmbushja e kritereve të lartpërmendura), në gjuhën maqedonase ose angleze, duhet të dorëzohen në formë elektronike më së voni deri më 09.01.2026, në fund të ditës, në adresat elektronike në vijim:
:
 
danijela.maneva@mon.gov.mk (CC: igor.krstevski@mon.gov.mk)
 
(me shënimin/lënda: Deklaratë interesi sipas shpalljes nr. 011-25 )


